REPUBLIKA E KOSOVES KUVENDI I KOMUNES-VUSHTRRI

PROCESVERBAL
Nga mbledhja e XI-té pér vitin 2011, e Kuvendit Komunal né
Vushtrri, mbajtur mé 24.11.2011

Mbledhja éshté mbajtur né sallén e kuvendit komunal duke filluar né orén 10:15.

Né kété mbledhje ishin té pranishém anétarét e Kuvendit t¢€ Komunés né Vushtrri:
Arta Ismajli, Avdullah Halimi, Bahrije Pllana, Besim Jashari, Ergin Sunguri, Esat Beka,
Gani Imeri, Habib Mustafa, Habibe Gérxhaliu, Hajrulla Muli, Islam Krasniqi, Ismet
Gashi, Makfirete Ademi, Merjeme Ismajli, Melihate Basholli, Muharrem Shabani,
Naile Osmani, Nysret Gérxhaliu, Pajazit Pllana, Qazim Azemi, Refik Ramaj, Remzije
Isufi, Sabit Kadriu, Sabri Ferati, Selim Rrustemi, Selvete Sholla, Shpétim Zhegrova,
Syzana Syla, Tasim Gubetini, Veli Karaga, Vlora Qirezi, Xhemajl Pllana, Xhylsime
Feka dhe Zeqir Hasani.

Mungoi: Ferit Idrizi.

Té pranishém né kété mbledhje ishin edhe: kryetari i komunés, nénkryetari i
komunés, drejtorét e drejtorive komunale, pérfagésues t&€ OSBE-sé, pérfagésues té
Ministrisé té Administrimit t&€ Pushtetit Lokal, pérfagésues té KFOR-it, pérfagésues té
ICO-sé (Zyra Civile Ndérkombétare), dhe pérfagésues té mediave té shkruara dhe té
shogérisé civile.

Mbledhjen e hapi dhe e kryesoi Qazim Azemi, anétari mé i moshuar i kuvendit, né
mungesé té kryesuesit té kuvendit, i cili vértetoi se ka shumicé pér puné.

Qazim Azemi, anétar i kuvendit- propozoi rendin e dités ashtu si¢ éshté né ftesé,
duke propozuar né “té ndryshme” propozim-vendimin gé kushtézon qytetarét e
Komunés sé Vushtrrisé pér kryerjen e borxheve nga KRM “Uniteti”.

Sami Istrefi, drejtor i Drejtorisé pér Shérbime Publike- tha se éshté hera e dyté
gé procedohet pér mbledhje té kuvendit propozim-vendimi né fjalé, dhe arsyeja pse
éshté paraqitur pér heré té dyté né kuvend éshté se Kuvendi i Komunés sé
Skenderajt dhe Mitrovicés e kané aprovuar vendimin né fjalé, prandaj éshté e
nevojshme gé edhe Kuvendi i Komunés sé Vushtrrisé ta aprovojé njé vendim té tillé,
né ményré gé té kemi njé qgytet mé té pastér, dhe njoftoi se edhe Komuna e
Vushtrrisé éshté aksionare né kété kompani, sikurse jané edhe dy komunat e
lartcekura, prandaj éshté kérkuar gé té tri komunat té aprovojné té njéjtin vendim
Pér té pasur njé qytet mé té pastér, dhe pasi qé kompania “Uniteti” me teknologjiné
aktuale nuk po mundet t’i kryejé shérbimet as 20 % né territorin e Komunés sé

Vushtrris€, kurse kérkesat jané rritur mbi 50 %, duke pérfshiré edhe fshatrat e
Komunés sé Vushtrrisé€, prandaj pér ta pérmirésuar kété gjendje, duhet gjithsesi té
béhen pagesat nga qytetarét, dhe pér kéto arsye ftoi anétarét e kuvendit gé ta
aprovojné vendimin né fjalé, né ményré gé té zbutet situata financiare né kompaniné
né fjalé, dhe njékohésisht ¢cdo qytetar qé paguan, do té kérkojé llogaridhénie.
Shpétim Zhegrova, anétar i kuvendit- tha se Grupi parlamentar i PDK-sé pérkrah
rendin e dités, pérfshiré edhe propozim-vendimin né “té€ ndryshme”.

Refik Ramaj, anétar i kuvendit- né emér té Grupit parlamentar té LDK-sé shprehu
vérejtje se rendi i dités éshté i varfér, kurse seanca e kaluar ka gené e stérngarkuar,
kurse sot edhe pse éshté agjenda e varfér, né minutat e fundit vjen propozim-vendim
pér kété seancé, edhe pse i njéjti nuk éshté i natyrés urgjente, prandaj pér kété
shprehu protestén né emér té grupit né fjalé, duke shtuar se ky éshté njé tregues gé
mbledhjet e kuvendit nuk po pérgatiten miré. Pastaj paraqiti kritikén pér mos
lajmérimin me kohé nga kryesuesi i kuvendit, lidhur me mungesén e tij né seancén e
Kuvendit.

Sabit Kadriu, anétar i kuvendit- e pérkrahu rendin e dités, dhe shtoi se ka pritur gé
né kété seancé do té trajtohen probleme té njé natyre mé serioze, se sa kjo gé éshté
sot. Gjithashtu, tha se ka pritur gqé té marré njé pérgjigje nga Drejtoria pér Arsim,
pasi gé né mbledhjen e kaluar e ka informuar kuvendin se né disa shkolla jané
shkelur procedurat e testit t&€ maturés, dhe nxénésit qé nuk kané arritur ta kalojné
testin e maturés, me ndérhyrje nga Ministria e Arsimit, ata gé kané pasur lidhje, jané
pranuar edhe me 38 piké, dhe numri i atyre ka gené rreth 20 nxénés, prandaj pér
kété ¢éshtje ka pritur se do té keté informaté me shkrim nga drejtoria né fjalé, por né
fakt kjo informaté mungon. Né vazhdim tha se me intervenimin e tillé nga Ministria e
Arsimit, éshté béré diskriminim ndaj nxénésve tjeré, prandaj nuk na duhet njé
shogeéri e tillé kosovare, pasi qé shoqgéria duhet té€ ndértohet mbi té drejtén. Né fund
kérkoi sqarime nga drejtori i Drejtorisé pér Arsim pse nuk e ka pérgatitur informatén
pér ¢éshtjen né fjalé.

Xhylsime Feka, anétare e kuvendit- arsyetoi mungesén e kryesuesit t& kuvendit,
duke njoftuar se kjo vet ka gené e caktuar gé té shkojé né seminar, por né momentet
e fundit éshté vendosur gé té shkojé kryesuesi.

Bajram Mulaku, kryetar i komunés- lidhur me vérejtjen se kjo seancé ka njé rend
dite té varfér, tha se ndonjéheré natyra e punés imponon edhe numrin e pikave, dhe
ka raste kur paraqiten puné mé shumé, e ndonjéheré ka mé pak, por shtoi se nuk
jané pak pika té rendit té dités, nése shqgyrtohen pesé pika té rendit té dités gé jané
té njé réndésie té vecanté. Kurse duke iu referuar S.Kadriut, tha se shqetésimi i
ngritur nga ana e tij, ishte i arsyeshém, duke premtuar se do té kérkojé pérgjegjési
nga drejtori i arsimit pse nuk ka paraqitur njé informaté té tillé. Ndérsa, lidhur me
propozim-vendimin né “té€ ndryshme”, tha se né seancén e kaluar té kuvendit nuk
éshté nxjerr vendimi pér ¢éshtjen né fjalé, dhe shtoi se menaxhimi i mbeturinave nuk
éshté né nivelin e duhur, kurse kompania né fjalé nuk ka shumé mjete, dhe qytetarét
nuk po i paguajné obligimet né kété fushé, dhe gjithashtu nuk éshté i miré
menaxhimi i higjienés sé rrugéve dhe gjelbérimi.

Esat Beka, anétar i kuvendit- kérkoi pérgjigje me shkrim nga Drejtoria pér Buxhet
dhe Financa lidhur me borxhet gé figurojné né listén e anétaréve té kuvendit, duke
shtuar se né rastin e tij éshté paraqitur borxhi né emér té prindit, kurse né fakt éshté i
ndaré nga prindi dhe nuk banon me té, prandaj kérkoi pérgjigje me shkrim, pasi gé
figurojné prona me borxhe, e gqé realisht nuk ekzistojné ato prona.

Besim Jashari, anétar i kuvendit- tha se né seancén e kaluar, ka parashtruar njé
pyetje lidhur me kontestet gjygésore, né té cilat si palé ka gené e involvuar komuna
dhe epilogun e tyre, dhe ka marré informatén, por kérkoi gé informata né fjalé té
plotésohet me dokumente shtesé gé i arsyetojné dhe déshmojné vendimet e
gjykatés, dhe shtoi se informatén e ka kérkuar né emér té Grupit parlamentar t& LDK-
sé€, dhe éshté miré gé né raste té tilla t’'iu ipet té gjithé anétaréve té grupit

parlamentar. Pastaj paraqiti vérejtje pér dokumentin i cili pérmban rekomandimet e
KPF-sé, duke théné se pér ¢do propozim duhet té ipen sqarime té nevojshme.

Né pérfundim té diskutimeve rreth rendit té dités, Kuvendi né ményré unanime
miratoi kéteé:

REND DITE

1. Shqyrtimi i Procesverbalit nga mbledhja paraprake e KK-sé.

2. Shqyrtimi i Draft-Rregullores pér Mbrojtjen e Mjedisit (shqyrtimi i dyté€).

3. Shqyrtimi i propozim-vendimit pér ndryshimin dhe plotésimin e Rregullores
pér fillimin dhe mbarimin e orarit té punés sé bizneseve né Komunén e
Vushtrrisé (shqyrtimi i dyté).

4. Shqyrtimi i propozim-vendimit pér caktimin e dités festive “Dita e Patates”
(shqyrtimi i dyté).

5. Shqyrtimi i Organogramit té Komunés sé Vushtrrisé pér vitin 2012 (shqyrtimi
i paré).

6. Té ndryshme:

a. Shqyrtimi i propozim-vendimit gé kushtézon qytetarét e Komunés sé
Vushtrrisé pér kryerjen e borxheve nga KRM “Uniteti”;

b. Pyetjet e anétaréve té kuvendit.

1.Shqyrtimi i Procesverbalit nga mbledhja paraprake e KK-sé.

Refik Ramaj, anétar i kuvendit- né fagen nr. 3, né diskutimin e tij, kérkoi gé fjala
“céshtja” té korrigjohet dhe té shkruhet “qasja”.

Aprovohet n€ ményré unanime procesverbali i mbledhjes sé kuvendit té komunés,
me vérejtjen nga R.Ramayj.

2. Shqyrtimi i Draft-Rregullores pér Mbrojtjen e Mjedisit (shqyrtimi i dyté€).

Ismet Gashi, anétar i kuvendit- né emér té Grupit parlamentar té LDK-sé, tha se
kuvendi i komunés po formon trupa té kuvendit vetém formalisht, pasi gé pér kété
draft-rregullore askund nuk precizohet se ka kaluar pérmes Komitetit Konsultativ pér
Urbanizém dhe Mbrojtje té& Mjedisit. Pastaj duke iu referuar draft-rregullores né fjalé,
paraqiti kéto vérejtje: te neni 1, propozoi gé té higet fjala “i pérballueshém”; te neni
1, propozoi gé pas pikés “a” té shtohet: “t’i nénshtrohet procedurés sé marrjen e
pélgimit mjedisor, respektivisht lejes mjedisore”; te neni 11, paragrafi 11.1 duhet té
jeté “me planin zhvillimor té€ komunés dhe planet rregulluese urbane”, ose “me
planin hapésinor té komunés, ku pérfshihet edhe plani zhvillimor i komunés dhe
planet rregulluese urbane”; te neni 13, né fund té fjalisé propozoi té shtohet “si né
nenin 7 té késaj rregulloreje”; te neni 21.3, tha se titulli flet pér plan lokal té veprimit,
prandaj hartuesi éshté dashté ta keté parasysh gé té jeté: “plani lokal i veprimit né
mjedis, dhe programet mjedisore, para aprovimit, i dérgohen MMPH-s&”; te neni
44.4, propozoi gé afati i ankesés té jeté 30 dité, pasi qé me Ligjin e Procedurés
Administrative éshté i pércaktuar ky afat, e jo té jeté 8 dité, si¢c éshté propozuar né
draft-rregullore; mandej te “ndéshkimet dhe gjobat” tha se pérdoret né shumé raste
fjalia “mbeturina komunale”, prandaj nuk duhet té jeté ky formulim, pasi gé
mbeturinat nuk ndahen né nivel té organizimit komunal. Pastaj aty ku ceket te neni 48
se gjobat e gytetaréve pér hedhjen e mbeturinave né kontejner té caktuar, propozoi
gé t’i shtohet ky pasus: “aty ku jané té vendosur kontejnerét pér llojin e hedhjes sé
mbeturinave né kontejneré té posagém”. Gjithashtu tha se &shté miré gé hartuesi ta

merr parasysh rregulloren gé kuvendi e ka aprovuar mé paré, né té cilén jané
pércaktuar gjobat rreth mbrojtjes s€ ambientit dhe té harmonizohen, ose né fund né
tekstin e késaj rregulloreje té ceket se me hyrjen né fuqi té késaj rregulloreje, té
shfugizohen nenet e caktuara gé kané gené né fuqi té rregullores sé méparshme.
Naile Osmani, anétare e kuvendit- tha se Grupi parlamentar i PDK-sé e pérkrah
draft-rregulloren né fjalé.

Refik Ramaj, anétar i kuvendit- duke iu referuar draft-rregullores né fjalé, tha se te
neni 48.4, propozoi gqé nga fjalia “automjeti né lévizje” té higet pjesa e fjalisé “né
lévizje”. Pastaj te neni 48.5.2 éshté njé gabim teknik, ku thuhet “pesetat”, e duhet
théné “pusetat”.

Besim Jashari, anétar i kuvendit- duke iu referuar draft-rregullores né fjalé,
paraqiti kéto vérejtje: te neni 3, pika “e” pérdoret termi “ligj”’, kurse duhet té
pérdoret termi “rregullore”; te pika “h” thuhet “mbeturina té rrezikshme”, kurse mé
tutje thuhet “démi nga shoqgéria”, prandaj kérkoi gé té riformulohet fjalia, pasi gé
éshté e pakuptimté; te neni 5.2, duhet me gené “mbikéqyrjen e aktiviteteve”; te neni
5.6 duhet me gené “mbajtjen e shénimeve...”; te neni 5.7 duhet me gené “sigurimin
e gasjes sé papenguar ...”’; te neni 5.9 duhet me gené “zvogélimin gradual té& ndotjes
...”; te neni 5.12 dhe 5.13 duhet me gené “mbrojtjen ...”; te neni 7, te pika “b” duhet
me gené “té respektojné ...” te pika “d” duhet me gené “té zvogélojné”’; te pika “e”
duhet me gené “té rehabilitojné ose rikthejné ...” te neni 8.2 tha se askund nuk éshté
dhéné sqarimi ¢faré domethénie ka shkurtesa MMPH; te neni 25.1 duhet té shénohet
edhe Drejtoria pér Shéndetési dhe Pérkujdesje Sociale.

Pajazit Pllana, anétar i kuvendit- duke iu referuar draft-rregullores né fjalé, tha se
hartuesi nuk i ka specifikuar elementet me sanksione dhe pa sanksione, duke iu
referuar asaj gé né draft-rregullore thuhet: “hedh mbeturinat medicinale né
sipérfage publike ose né natyré; hedh mbeturinat medicinale jashté kontejneréve
pér kéto mbeturina”, prandaj tha se sé pari duhet té ipet udhézimi, té€ respektohet
kriteri i ndarjes sé mbeturinave mjekésore, dhe ai gé nuk i respekton ato kritere, t’i
nénshtrohet sanksionit.

Xhemajl Pllana, anétar i kuvendit- pasi gé e mbéshteti draft-rregulloren, tha se
éshté skeptik né zbatimin e saj, duke shtuar se ka rregullore shumé té mira né té
gjitha nivelet geveritare, por sa zbatohen, dhe pikérisht rregulloret po shkelen nga
ata gé i krijojné. Pastaj tha se né gytetin e Vushtrrisé népér lagje té ndryshme ka
shtalla, gé kundérmojné dhe té njéjtat e pengojné rrethin (fginjét), por edhe i
bllokojné kanalizimet dhe krijojné probleme té jashtézakonshme, prandaj kérkoi gé
pérmes késaj rregulloreje té€ ndalohet mbajtja e kafshéve né qytet.

Idriz Ismajli, drejtor i Drejtorisé pér Urbanizém dhe Mbrojtje té Mjedisit- njoftoi
se draft-rregullorja ka gené né diskutim publik, gjithashtu kané pranuar vérejtje
edhe pérmes postés elektronike. Kurse lidhur me ¢éshtjen e ngritur pér shtallat, tha
se ekziston rregullorja e cila e pércakton sakté distancén e shtallés nga shtépité e
banimit.

Bajram Mulaku, kryetar i komunés- lidhur me propozimin gé té ndalohet mbajtja
e shtazéve né gytet, tha se éshté propozim i miré, por ndoshta éshté herét gé té
merret njé vendim i tillé. Pastaj tha se éshté miré gqé né planet rregullative té
pércaktohet sakté se ku mund té lejohet dhe ku nuk mund té lejohet ndértimi i
shtallave dhe mbajtja e kafshéve.

Qazim Azemi, anétar i kuvendit- duke iu referuar draft-rregullores né fjalé, tha se
pérve¢ dénimeve té parapara, éshté miré qé té pérfshihet edhe stimulimi
(shpérblimi) pér ata gé mbajné pastértiné mé té miré né shkollé, fshat apo lagje.

Né fund té diskutimit lidhur me kété pikeé té rendit té dités, Kuvendi pas votimit
né ményré unanime vendosi me sa vijon:

Aprovohet Rregullorja pér Mbrojtjen e Mjedisit, duke inkorporuar vérejtjet dhe
propozimet e anétaréve té Kuvendit.



3. Shqyrtimi i propozim-vendimit pér ndryshimin dhe plotésimin e Rregullores
pér fillimin dhe mbarimin e orarit té punés sé bizneseve né Komunén e
Vushtrrisé (shqyrtimi i dyté).

Zeqir Hasani, anétar i kuvendit- duke iu referuar propozim-vendimit né fjalé, tha
se nuk ka pas fare diskutim publik, pasi gqé nuk njeh prodhues gé ka marré pjesé né
kéto diskutime publike dhe gé éshté pajtuar qé té mos punohet té dielave, por kjo
éshté njé rregullore gé i konvenon dikujt. Kurse sa i pérket bizneseve qé merren me
material ndértimor, dhe pasi gé puna e tyre éshté sezonale, propozoi qé kétyre
bizneseve t’iu lejohet té punojné edhe té dielave prej 1 prillit deri mé 31 tetor.
Gjithashtu shtoi se né mesin e bizneseve qé kané kérkuar gé té punojné té dielave,
jané disa biznese gé nuk e kané té shlyer taksén komunale, dhe njéri prej bizneseve
ka borxh 2.300 € taksé komunale.

Sabit Kadriu, anétar i kuvendit- tha se mé herét kuvend i komunés e ka aprovuar
njé rregullore e cila pércakton orarin e punés pér biznese, por pasi gqé disa biznese
kané kérkuar gé té lejohen pér té punuar té dielave, kérkoi gé té€ lejohen té punojné
edhe té dielave, por té mos lejohen té punojné né rastet kur té dielave mund té jeté
ndonjé festé kombétare dhe shtetérore, sidomos té lejohen kompanité ndértimore
dhe ushqgimore, por inspekcioni duhet té jeté i kujdesshém qgé kéto kompani t&€ mos i
shfrytézojné punétorét edhe té dielave, duke mos iu dhéné asnjé dité pushim javor,
prandaj t& kompensohet dita e diel, me njé dité tjetér pushimi.

Ismet Gashi, anétar i kuvendit- tha se Grupi parlamentar i LDK-sé e mbéshtet
propozim-vendimin né fjalé, por me kusht gé té zbatohet Ligji i Punés, dhe kérkoi
nga organet komunale gé té mbikéqyrin té€ gjitha bizneset, pasi gé né ményré mizore
i shirytézojné punétorét.

Habibe Gérxhaliu, anétare e kuvendit- Grupi parlamentar i PDK-sé e pérkrah
propozim-vendimin né fjalé, dhe kérkoi nga organet kompetente gé té pércillet puna
e punétoréve népér kéto kompani.

Né fund té diskutimit lidhur me kété pikeé té rendit té dités, Kuvendi pas votimit
né ményré unanime vendosi me sa vijon:

Me kété vendim ndryshohet dhe plotésohet neni 7.2 i Rregullores pér Fillimin
dhe Mbarimin e Orarit té Punés sé Bizneseve né Komunén e Vushtrrisé Nr.272/10,
dt.30.12.2010, teksti i té cilit riformulohet si vijon:

“Ditéve té vikendit (t€ dielave) depot nuk punojné, pérvec depove té materialit
ndétimor ”.

4. Shqyrtimi i propozim-vendimit pér caktimin e dités festive “Dita e Patates”
(shqyrtimi i dyté).

Nasuf Aliu, drejtor i Drejtorisé pér Ekonomi, Bujqési, Pylltari dhe Zhvillim- tha
se drejtoria né fjalé ka zbatuar té gjitha procedurat ligjore pér té informuar qytetarét
pér diskutim publik lidhur me propozim-vendimin né fjalé dhe njoftoi pér ecuriné e
diskutimit publik.

Lidhur me kété piké té rendit té dités, Kuvendi pas votimit né€ ményré unanime
vendosi me sa vijon:

Me kété vendim pércaktohet dité festive “Dita e Patates” né Komunén e
Vushtrrisé, né mes té periudhés kohore nga dita 1 deri 10 e muajit tetor e ¢do viti
kalendarik.



5. Shqyrtimi i Organogramit té Komunés sé€ Vushtrrisé pér vitin 2012 (shqyrtimi
i paré).

Bajram Mulaku, kryetar i komunés- tha se propozimi né fjalé éshté trajtuar edhe
né KPF. Pastaj njoftoi se sé bashku me USAID-in jemi duke punuar pér ndryshime dhe
plotésime né administratén e komunés, dhe shtoi se ka mendime gé vitin e ardhshém
pérséri té inicohet ndryshimi dhe plotésimi i Statutit t&¢ Komunés sé Vushtrrisé, dhe
gjithashtu té nxirret njé rregullore pér ndryshime dhe plotésime né administratén
komunale. Kurse lidhur me organogramin né fjalé, tha se né hartimin e kétij
organogrami iu ka ndihmuar edhe USAID-i, dhe njoftoi se nuk do té keté nevojé pér
rritjen e numrit té€ punétoréve né administratén komunale.

Ismet Gashi, anétar i kuvendit- lidhur me propozim-vendimin, tha se éshté miré qé
né nenin 1, t'i shtohet edhe fjalia: “i cili éshté pjesé pérbérése e kétij vendimi”.
Kurse neni 3 té béhet neni 4, dhe té shtohet njé nen me kété pérmbajtje: “me hyrjen
né fuqi té keétij vendimi, shfuqizohet vendimi i méparshém pér organogramin e
Komunés sé Vushtrrisé”. Pastaj tha se ka béré krahasimin né mes té skemés aktuale
té komunés dhe propozimit pér skemén e re, dhe nga kjo shihet se ka shtim pér tre
sektoré, jané propozuar 2 sekretari, pastaj ka shkelje té nenit 7 té Ligjit pér
Shérbimin Civil, i cili thoté se “¢do institucion gé punéson népunés civil, ka njé njési
pér menaxhimin dhe zhvillimin e personelit dhe burimeve njerézore”, kurse né
organogram éshté vetém udhéheqgési i personelit. Mandej pyeti pse éshté hequr
mbrojtja e shéndetit publik né Drejtoriné pér Shéndetési dhe Pérkujdesje Sociale,
dhe ku ka hyré ky sektor? Né vazhdim duke iu referuar sektorit té€ ri “menaxhimi i
pronés sé komunés”, pyeti se a éshté fjala pér zyrtar qé bén identifikimin dhe
evidentimin né bazé té ligjit té pasurisé komunale, apo éshté fjala pér menaxhim té
pronés? Né fund tha se shtimi i sektoréve té rinj do té keté kosto financiare, pasi gqé
kur té shtohen sektorét, caktohen udhéheqgésit e sektoréve, dhe do té keté ngritje té
pagave.

Refik Ramaj, anétar i kuvendit- duke iu referuar organogramit, tha se te Drejtoria
pér Buxhet éshté sektori “menaxhimi i pronés sé komunés”, kurse te Drejtoria pér
Kadastér dhe Proné éshté sektori “kadastér dhe proné”, prandaj ky éshté njé gabim,
dhe shtoi se éshté njé gabim te Drejtoria pér Buxhet, pasi gé nuk duhet té jeté
emeértimi “menaxhimi i pronés sé komunés”, por te Drejtoria pér Buxhet duhet té jeté
“menaxhimi i aseteve fikse”, kurse né Drejtoriné pér Kadastér duhet té mbetet ashtu
si¢ éshté paraqgitur né propozim-organogramin, sepse né kété sektor, né grupin e
pronés béjné pjesé edhe paraté gé jané né llogari bankare té komunés, llogarité e
arkétueshme, stoget dhe parapagimet.

Melihate Basholli, anétare e kuvendit- duke iu referuar organogramit, paraqiti
vérejtje tek Drejtoria pér Kulturé, Rini dhe Sport, dhe shtoi se né skemén
organizative paraprake kané gené tri sektoré, kurse arkivi nuk mund té jeté sektor,
pasi gé né kuadér té drejtorisé né fjalé ekziston muzeu dhe biblioteka, gqé jané té
nivelit té njéjté, prandaj arkivi duhet t€ vendoset né sektorin e kulturés si institucion
meé i ulté se sa sektori.

Sabit Kadriu, anétar i kuvendit- pasi qé pérkrahu organogramin né fjalé, kérkoi
sqarime pér kéto ¢éshtje, tha se nuk dihet se a paguhen Komiteti pér Komunitete,
Komiteti pér Mbrojtje dhe Shpétim, Késhilli pér Siguri né Bashkési, dhe katér
komitetet konsultative kujt i raportojné, pasi qé né kuvend asnjéheré nuk kané
raportuar, dhe shtoi se me pérjashtim té dy komiteteve, té tjerat komitete vetém
figurojné né organogram, prandaj nése nuk japin kontributin pér cka jané themeluar,
dhe éshté miré gé fare mos té figurojné né organogram. Pastaj tha se nése
ndryshohet organogrami, éshté miré t€ mendohet edhe pér Drejtoriné pér Bujgési,
duke njoftuar se tash ka kaluar né pérgjegjési té komunave edhe ruajtja, mbikéqyrja
dhe mbaréshtimi i pyjeve, gjithashtu themelimi i Drejtorisé pér Bujgési do té



mundésonte absorbimin nga donacioni i Bashkimit Evropian pér zhvillimin e sistemit
agrar.

Zeqir Hasani, anétar i kuvendit- njoftoi se edhe né KPF ka propozuar gé né
Drejtoriné pér Administraté té shtohet Sektori pér Diasporén, pasi qé dihet réndésia
e diasporés pér zhvillimin ekonomik té€ komunés dhe té Kosovés, dhe remitencat nga
diaspora jané 500 milioné euro né vit né nivel té Republikés sé Kosovés, kurse né
nivel té komunés sillen rreth 8 — 10 milioné euro né vit, prandaj ka réndési té veganté
gé té shtohet sektori né fjalé.

Xhemajl Pllana, anétar i kuvendit- tha se gé né fillim té mandatit, ka paraqitur
vérejtje pér fryrjen e numrit t& drejtorive. Kurse duke iu referuar Drejtorisé pér
Arsim, tha se né kété drejtori punojné 7 zyrtaré, ndér ta éshté edhe zyrtari i
personelit, i cili punon me listé té pagave né shkollén e mesme teknike dhe éshté pa
konkurs. Mandej tha se né Drejtoriné pér Arsim né Mitrovicé punojné vetém dy
zyrtaré, prandaj kjo tregon se né Drejtoriné e Arsimit né Vushtrri ka fryrje té
vendeve té punés, dhe shtoi se punén e zyrtarit t€ arsimit parashkollor, t&€ mesém té
ulté dhe té mesém té€ larté mund ta béjé vetém njé zyrtar, sepse kontrolli népér
shkolla po organizohet nga MASHT-i, pérmes inspektoréve rajonal té udhéhequr nga
MASHT-i. Gjithashtu sugjeroi gé té Lketé racionalitet né funksionalizimin e
organogramit, pasi gé jané dhéné shumé deklarime pér zero tolerancé, pér
geverisje té€ miré né té gjitha nivelet geverisése, kurse éshté béré numér i madh i
drejtorive, zv.kryeministrave, ministrave, zv.ministrave dhe késhilltaréve, dhe né
kété ményré po shpenzohen dhe kegpérdoren shumé té holla té gytetaréve tané.
Besim Jashari, anétar i kuvendit- duke iu referuar organogramit né fjalé, tha se
lidhur me Zyrén e Udhéheqgésit té Personelit, gé sipas ligjit do té duhej té ishte Njésia
e Burimeve Njerézore, dhe shtoi se fatkegésisht nuk i kushtohet réndési e nevojshme
njésisé sé burimeve njerézore, pasi gé shumé pak i kushtohet réndési ¢éshtjeve
pérmbajtésore, gé kané té béjné me vlerésimin né puné, me sistemimin, me
menaxhimin e kapaciteteve njerézore té brendshme, procedurat e avancimit,
promovimit né pozicione té caktuara, dhe pér kété arsye ka vendosje jo té
mbéshtetur miré né profesionalizém té zyrtaréve, duke shtuar se shumé zyra e kané
kété mangési. Né vazhdim i sugjeroi kryetarit t&€ komunés gé t’'ia jep réndésiné e
nevojshme gé duhet ta keté Njésia e Burimeve Njerézore, dhe kryetari i komunés
duhet té marré késhilla nga njésia né fjalé, dhe kjo njési duhet té jeté e pérbéré nga
njé staf i pérgatitur dhe profesional, té cilit nuk i ndérhyhet né puné. Né fund duke iu
referuar rekomandimeve gé kané ardhur nga KPF-ja, tha se duhet arsyetuar né
kuvend dhe nése jané me interes, t&€ miratohen nga kuvendi.

Qazim Azemi, anétar i kuvendit- né emér té Grupit parlamentar t&€ AAK-sé tha se
rekomandimet gqé ka béré KPF-ja jané té gélluara dhe duhet té aprovohen. Pastaj
duke iu referuar organogramit, propozoi gé Komiteti pér Auditim té kaloj né anén e
kuvendit, e jo té mbetet tek ekzekutivi. Gjithashtu jané té gélluara propozimet pér
Zyré pér té Drejtat e Njeriut dhe pér Zyrén pér Diasporén, dhe shtoi se kéto zyra
duhet vendosur tek ekzekutivi.

Idriz Muzaqi, drejtor i Drejtorisé pér Administraté- duke iu referuar vérejtjeve
dhe propozimeve té anétaréve té kuvendit, tha se Zyra pér té Drejtat e Njeriut
ekziston né organogramin e komunés, dhe si e tillé parashihet nga MAPL-ja, kurse
lidhur me Zyrén pér Diasporén, tha se éshté ¢éshtje gé mund té diskutohet, dhe shtoi
se rreth 30 % té gytetaréve té komunés toné jané né botén e jashtme, por ende nuk
dihet se kush jané dhe ku jané&, por nése mendohet formimi i zyrés né fjalé, pér ofrim
té shérbimeve pér diasporén, tha se éshté e pamundur gé té keté shérbime té
vecanta pér ta, pasi qé shérbimet komunale jané té njéjta pér té gjithé gytetarét e
Komunés sé Vushtrrisé. Kurse lidhur me kérkesén gé duhet té jeté Njésia pér Burime
Njerézore, e jo Udhéheqgés i Personelit, tha se kété emértim e ka pércaktuar LVL-ja.
Ndérsa lidhur me vérejtjen pér numrin e madh té drejtorive, tha se ky numér i
drejtorive éshté i paraparé me Statutin e Komunés sé Vushtrrisé, dhe organogrami

7



éshté hartuar konform statutit né fjalé. Ndérsa, lidhur me Komitetin pér Auditim, tha
se kété komitet e themelon kryetari i komunés dhe pér kété arsye éshté i vendosur
né organogram te kryetari i komunés. Gjithashtu, tha se me organogram nuk mund té
themelohen drejtori té reja. Né vazhdim tha se dy komitetet (Komiteti pér Politiké
dhe Financa dhe Komiteti pér Komunitete) jané obligative, t& parapara me ligj si té
tilla, kurse Komiteti pér Mbrojtje dhe Shpétim éshté i paraparé me ligj té vecanté,
dhe mbané takime varésisht prej situatés emergjente, ndérsa lidhur me Késhillin pér
Siguri né Bashkési, tha se ky késhill mbané mbledhje té rregullta njé heré né muaj,
dhe e kryeson kryetari i komunés. Lidhur me vérejtjen pér emértimin e sektorit té
Menaxhimit té pronés té komunés né Drejtoriné pér Buxhet dhe Financa, tha se me
Udhézimin Administrativ té MEF-it emérohet Udhézimi Administrativ pér
Menaxhimin e Pasurisé Qeveritare, prandaj konform kétij udhézimi duhet té jeté
emértimi Menaxhimi i Pasurisé sé€ Komunés. Mandej tha se sektori Menaxhimi i
Pronés sé Komunés gé éshté propozuar né kuadér té DBF-s&, dallon nga sektori
Menaxhimi i Pronés né Kadastér, pasi gé merret me njé veprimtari tjetér. Pastaj tha
se sektori Shéndetésia pérfshin shéndetésiné primare dhe publike. Né fund tha se
me Statutin e Komunés sé Vushtrrisé jané paraparé té jené dy sekretari, njéra kryen
shérbimet e ekzekutivit, kurse tjetra sekretari kryen shérbimet e legjislativit.

Bajram Mulaku, kryetar i komunés- duke iu referuar ¢éshtjes sé ekzistimit t& dy
sekretarive, tha se LVL-ja e ka paraparé ekzistimin e sekretarive né fjalé.

Ismet Gashi, anétar i kuvendit- tha se LVL-ja e parasheh Udhéhegésin e Personelit,
por nuk bjen fare ndesh me Ligjin mbi Shérbimin Civil, sepse udhéheqgés i asaj
njésie duhet té jeté Udhéheqgési i Personelit, kurse njésia si njési &€shté obligim sipas
Ligjit mbi Shérbimin Civil.

Né fund té diskutimit lidhur me kété piké té rendit té dités, Kuvendi pas votimit
me 33 vota “pér”, 1 “kundér” vendosi me sa vijon:

Ipet né diskutim publik Propozim-vendimi pé€r Organogramin e Komunés sé
Vushtrrisé.

Diskutimi publik fillon nga data 25.11.2011 dhe zgjaté deri mé 20.12.2011.

6. Té ndryshme:
a. Shqyrtimi i propozim-vendimit qé kushtézon qytetarét e Komunés sé
Vushtrrisé pér kryerjen e borxheve nga KRM “Uniteti”;

Muharrem Shabani, anétar i kuvendit- duke iu referuar propozim-vendimit né
fjalé, tha se kété céshtje e kemi shqgyrtuar edhe mé herét. Pastaj tha se njé vendim i
tillé gé aprovohet né kuvend, duhet té shkojé edhe né MAPL pér t'u shqyrtuar
bazueshméria e tij né ligj. Mandej tha se nése vazhdimisht pohohet se gytetari éshté
mbi té gjitha, nuk duhet té béhemi shkelés té té drejtave té qytetaréve, dhe né rastin
konkret po i shantazhojmé qytetarét, duke i kushtézuar ata pér t’iu ofruar shérbime,
prandaj éshté e nevojshme gé té béhet njé analizé e pérgjithshme. Gjithashtu, tha se
ka fatura gé jané té fryra, edhe té periudhave té méhershme, kurse dihet gé né
procedura té pérgjithshme njihet edhe afati i parashkrimit t& kérkesave, prandaj
nesér njé vendim i tillé mund té keqgpérdoret né dém té qytetaréve, sepse
shantazhohen obligimet kinse té fryra. Né vazhdim tha se né emér té Grupit
parlamentar t&€ AAK-sé hezitojmé gé ta votojmé njé vendim té till€, pérderisa nuk e
marrim vlerésimin e ligjshmérisé pér vendimin né fjalé nga MAPL-ja, se vértet njé
vendim i tillé nuk i cenon té drejtat e gytetaréve.

Besim Jashari, anétar i kuvendit- tha se nuk déshiron té besojé gé njé propozim-
vendim i tillé nuk éshté i bazuar né ligj té procedohet né kuvend nga kryetari i
komunés dhe drejtori pér shérbime publike, por do té déshironte qé propozim-
vendimi né fjalé té jeté i bazuar né ligj gé t’i shérbejé interesit t& pérgjithshém.
Pastaj tha se éshté fakt pozita e réndé e punétoréve té késaj kompanie, duke shtuar

se nése geveria lokale déshiron ta pérkrah kété kompani, ka forma tjera, pa ardhur
te kjo, prandaj pyeti ¢faré po bén komuna pér té krijuar investime né komuné dhe
pér t'u pérmirésuar pozita e njerézve, né ményré gé t'i kryejné obligimet, sa vende
té punés po gjenerohen, dhe shtoi se 99.000 € i ka humbur komuna né konteste
gjygésore. Mandej tha se nése ky propozim-vendim éshté i bazuar né ligj, nuk ka
arsye gé té kundérshtohet, pasi gé éshté né interesin toné.

Zeqir Hasani, anétar i kuvendit- tha se ¢do institucion publik duhet t'i gjej
mekanizmat e vet pér mbledhjen e obligimeve, si dhe pér kryerjen e obligimeve.
Pastaj tha se edhe te rasti i regjistrimit t& automjeteve, gendra e regjistrimit kérkon
qé té merret njé vértetim né komuné, edhe pse éshté e kundérligjshme, po
aplikohet. Mandej tha se té gjithé jemi té pajtimit qé té kemi njé ambient té pastér,
dhe gjithashtu dihet gé gjendja e késaj ndérmarrjeje éshté e keqge, kjo falé
menaxhimit t& dobét. Kurse lidhur me kérkesén e ndérmarrjes “Uniteti” pér ndihmén
gé kérkon nga komuna, tha se deri mé sot asnjéheré nuk kemi pas ndonjé raport té
gjendjes financiare té ndérmarrjes “Uniteti”. Gjithashtu sektori i faturimit te kjo
ndérmarrje éshté mjaft neglizhent dhe rreth 35 % té bizneseve dhe té ekonomive
familjare nuk faturohen fare, dhe shtoi se edhe nése aprovohet vendimi né fjalé, nuk
do té keté rritje té inkasimit t€ té hyrave pér kété ndérmarrje, pasi gé edhe te
kushtézimet gé jané béré né rastin e regjistrimit t&€ automjeteve, ¢do automjet éshté
regjistruar, kurse afér 70 % té tyre gé i kané regjistruar automjetet kané obligime né
tatimin né proné dhe né taksé. Prandaj kérkoi nga kryetari i komunés gé té hetojé
rastet e regjistrimit té€ automjeteve, léshimit té vértetimeve, né emér té asaj gqé i kané
pérmbushur obligimet, kurse né realitet kané borxhe me vite té téra.

Esat Beka, anétar i kuvendit- lidhur me propozim-vendimin né fjalé, tha se
paraprakisht duhet shikuar se sa éshté serioze kompania né fjalé, pasi gé menaxhimi
i kompanisé éshté i keq, dhe nga kjo situaté mund té nénkuptohet se po i ndihmojmé
té keqges né rastin konkret.

Sabit Kadriu, anétar i kuvendit- duke iu referuar propozim-vendimit né fjalé, lidhur
me até se a duhet té kushtézohen gytetarét me vértetimet qé duhet té pajisen me
dokumente gé duhet t'i marrin nga komuna, kurse komuna &shté e obliguar ligjérisht
t'i pajis€é me kéto dokumente, tha se nuk kemi té drejté, pasi gé me kété béhet
shkelje e lirive dhe té drejtave té qytetaréve. Mandej shtoi se kjo kompani duhet t’i
padisé borxhlinjté né gjyq dhe né kété ményré i detyron gytetarét gé pérmes gjyqit
té realizojné obligimet gé i kané, dhe shtoi se kompania e cila e ka fituar tenderin né
até kohé, éshté dashté té keté parasysh se mund té ballafagohet me kéto rrethana qé
nuk jané té volitshme. Gjithashtu tha se éshté edhe digka e réndésishme gé duhet té
dihet se cilét gytetaré duhet té pérfshihen né kéto kushtézime. Né vazhdim tha se
anétarét e kuvendit nuk bén té bien né grackén e obligimeve gé nuk jané tonat, dhe
shtoi se ne kérkojmé gé qyteti té jeté i pastér, sepse kompania e ka fituar tenderin,
dhe detyré e komunés éshté qé té pércjellé se a po i kryen kompania obligimet si¢
duhet.

Ragip Mikushnica, menaxher i njésisé operative té KRM-sé ‘“Uniteti” né
Vushtrri- tha se kompania né fjalé ka béré kérkesé té bazuar. Pastaj lidhur me até se
¢cka éshté né interesin e gytetaréve, tha se nése éshté interesi vetém me 30 % té
pagesave né amviséri, pyeti se a ia vlen gqé 70 % gé nuk i pérgjigjet obligimeve té
mbrohet, dhe shtoi se ky 70 % do té vazhdojé té mos paguaj edhe vitet e ardhshme,
pérderisa té gjenden mekanizma gé i detyrojné té paguajné. Né vazhdim lidhur me
propozimin gé kompania té padisé borxhlinjté né gjykata, tha se dihet miré se sa
funksionojné gjykatat, dhe njoftoi se né tre muajt e paré kompania ka shumé léndé
né gjykata dhe né ata tre muaj kané sjell rezultate pozitive pér kompaniné&, por me
kalimin e kohés, borxhlinjté e kané kontestuar borxhin né gjykaté dhe ¢éshtja ka
kaluar né shkallé té dyté. Gjithashtu njoftoi se kompania ge 3 vite nuk ka béré asnjé
padi, pasi gé me paraqitjen e padive, kompania po krijon shpenzime, dhe
shpenzimet gjygésore nuk jané té vogla. Mandej lidhur me mbajtjen e pastértisé né

Komunén e Vushtrrisé, tha se njé ndér kushtet pér pranim né Bashkimin Evropian
éshté mbrojtja e ambientit. Kurse lidhur me menaxhimin, tha se pér ¢do dité
kompania i zbrazé kontejnerét, me té vetmin géllim gé té kemi njé gytet sa mé té
pastér, dhe njoftoi se 32 toné mbeturina shkojné brenda njé dite né deponiné
regjionale né Mitrovicé, prandaj kostoja e shpenzimeve éshté shumé e madhe, dhe
me 30 % inkasim, kompania nuk mund ta rrisé€ cilésiné mé tepér se sa qé e ka
aktualisht, sepse pér ta ngritur performancén, nevojiten shpenzime shtesé. Né
vazhdim tha se kérkesat e fshatrave jané té médha, prandaj duhet béré pérpjekje gqé
brenda tri viteve té futen téré fshatrat nén menaxhim.

Sabit Kadriu, anétar i kuvendit- tha se nuk éshté kundér inkasimit t€ kompanisé,
por dilema éshté se a éshté kjo metoda gé do té duhej ta aplikoni pér té mbledhur
inkasimet, prandaj tha se kjo nuk éshté rruga mé e miré pér té siguruar inkasimet.
Gjithashtu tha se nése aprovohet vendimi né fjalé, pastaj kétij vendimi duhet
vlerésuar ligjshmériné e tij né MAPL, dhe si i tillé do té hedhet poshté, pasi gé nuk ka
bazé ligjore, dhe né kété ményré nuk do t’i ndihmohej asgjé kompanisé né fjalé.
Bajram Mulaku, kryetar i komunés- tha se njé ndér shqetésimet éshté edhe
gjendja e réndé e kompanisé né fjalé, e cila nuk ka mekanizém té mjaftueshém dhe
mungesa e ekspertéve té mjaftueshém, gjithashtu iu mungon edhe plani i veprimit,
dhe shtoi se kur té hartohet plani i veprimit, duhet t& hartohet né até ményré gé t’i
périshijé edhe té gjitha fshatrat e Komunés sé& Vushtrrisé, né ményré qgé té
menaxhohen mbeturinat né secilin cep té€ komunés toné, e jo vetém né qgytet. Né
vazhdim u pajtua me gjendjen e réndé materiale té kompanisé, por shtoi se
kompania nuk ka njé menaxhim té miré, sepse po té ishte menaxhimi i miré, do té
zbutej edhe gjendja materiale. Pastaj tha se asnjéheré asnjé raport nuk e kemi pas
mbi té hyrat dhe té dalurat e kompanisé. Né vazhdim tha se i ka propozuar
kompanisé né fjalé gqé té béjé kontraté me secilén familje, dhe kompania té
organizojé marrjen (mbledhjen) e mbeturinave népér shtépi, sepse nése mungojné
kontratat e tilla, kompania nuk mund t’'i padisé né gjykaté. Gjithashtu paraqiti
vérejtje gé kompania nuk ka béré padi qge tri vite né gjykaté. Né fund paraqiti kété
modalitet: Komuna e Vushtrris€ me kompaniné duhet ta béjé njé marréveshje pér
menaxhimin e mbeturinave, dhe né kuadér té késaj marréveshjeje té hyn edhe
pérkrahja e komunés pér menaxhimin e borxheve (faturave). Né marréveshje mund
té pércaktohet edhe periudha kohore pér inkasimin e borxheve né ményré
retroaktive pér periudhén njévjecgare. Gjithashtu komuna duhet t& pércaktojé edhe
kushte né marréveshje, dhe shtoi se pér momentin komuna nuk po menaxhon
mbeturinat edhe né viset rurale, dhe aty ku kompania i menaxhon mbeturinat, té
hyjné qgytetarét né detyrimin pér t'i paguar mbeturinat, por né momentin gé
kompania fillon menaxhimin e mbeturinave né njé fshat, duhet t'ua dérgojé listén
dhe t’i informojé gé duhet té fillojné té béjné pagesé.

Shpétim Zhegrova, anétar i kuvendit- Grupi parlamentar i PDK-sé e pérkrah
propozimin e kryetarit t& komunés, pasi gé edhe né bazé té Statutit t&¢ Komunés sé
Vushtrrisé lejohet gé té arrijmé marréveshje, prandaj kérkoi nga kuvendi i komunés
qé ta autorizojé kryetarin e komunés gé té nénshkruajé marréveshje me kompaniné
né fjalé.

Ragip Mikushnica, menaxher i njésisé operative té KRM-sé ‘“Uniteti” né
Vushtrri- sqaroi se kushtézimet vlejné vetém pér ata gé hyjné né menaxhim, e jo
népér fshatra gé nuk hyjné né menaxhim.

Bajram Mulaku, kryetar i komunés- duke iu referuar marréveshjes né parim, tha
se kompania ka pér obligim t'i menaxhojé mbeturinat dhe higjienén sipas ligjit;
duhet ta hartojé njé plan té veprimit pér menaxhimin e mbeturinave pér téré
Komunén e Vushtrrisé€; kompania duhet té& lidhé kontrata me té gjitha ekonomité
familjare dhe bizneset ku i menaxhojné dhe ku fillojné t'i menaxhojné mbeturinat,
kurse komuna obligohet ta ndihmojé kompaniné né menaxhimin e té hyrave pérmes
kushtézimit, né ato hapésira ku béhet menaxhimi i mbeturinave.

Muharrem Shabani, anétar i kuvendit- duke iu referuar propozimit té paragitur
nga kryetari i komunés pér marréveshje, tha se propozimi ka arsyeshméri té ploté,
mirépo propozim-vendimi i paraqitur né imperativ, pa detyrime té njérés ose palés
tjetér, prandaj éshté e nevojshme gé té precizohen né letér té gjitha kéto, duke
filluar edhe prej afatit t& aplikimit. Né fund tha se marréveshja individuale e individit,
pa miratimin dhe bekimin e kuvendit t&€ komunés, nuk éshté marréveshje valide,
prandaj kérkoi gé té hartohet marréveshja dhe pér seancén e radhés té keté njé
propozim konkret.

Refik Ramaj, anétar i kuvendit- Grupi parlamentar i LDK-sé pajtohet me
propozimin e fundit, por duhet t’i shtohet gé te kompanité publike komuna éshté
aksionare e aseteve, prandaj paraprakisht kérkoi raport té aseteve gé i ka komuna
aty, raport se si funksionon kompania, si béhet shpérndarja e investimeve né nivel
rajonal dhe sa participon me té hyra njésia operative e KRM-sé “Uniteti” njésia né
Vushtrri dhe sa participon né asete. Mandej tha se kompania nuk ka shfrytézuar edhe
mundésité tjera, para se me kérkuar nga kuvendi gé té merré vendim té
kundérligjshém, dhe si mundési tjetér pérmendi gqé kompania ka mundur t'iu dérgoi
subjekteve politike njé informaté, qé ato té€ apelojné tek elektorati i tyre pér t'i kryer
obligimet ndaj kompanisé né fjalé, gjithashtu mundésia tjetér ka qgené pérmes
Bashkésisé Islame né Vushtrri.

Né fund té diskutimit lidhur me kété pikeé té rendit té dités, Kuvendi pas votimit
né ményré unanime vendosi me sa vijon:

Aprovohet né parim vendimi né fjalé, por zbatimi i tij kushtézohet qé paraprakisht
Komuna e Vushtrrisé té arrijé marréveshje me njésiné operative t€é KRM-sé
“Uniteti” né Vushtrri pér ¢éshtjet té cilat ndérlidhen me zbatimin e kétij vendimi.

b. Pyetjet e anétaréve té kuvendit.

Muharrem Shabani, anétar i kuvendit- duke iu referuar pérgjigjeve gé ka marré,
pér pyetjet e parashtruara nga mbledhja e kaluar e KK-sé&, tha se né aspektin e
pérmbajtjes dhe esencés, disa ¢éshtje éshté dashté dhe duhet té vértetohen. Pastaj
tha se e ka shifrén e fundit gé e kané disa obligues tatimor dhe nése kjo shifér éshté
103.361 €, pyeti a éshté kjo shumé e pérgjithshme, pasi gé shtoi se dyshon gé ka
obligime (borxhe) edhe mé tepér. Gjithashtu, tha se ka mundési té nxirren borxhet
edhe nga vitet paraprake. Mandej nga té dhénat e numrit té familjeve qé marrin
ndihmé sociale, tha se rreth 16 % té qgytetaréve té Komunés sé Vushtrrisé marrin
ndihma sociale, prandaj kérkoi gé kuvendi i komunés ta trajtojé kété c¢éshtje né
ményrén meé serioze dhe kéto familje té pérkrahen qofté prej buxhetit, apo
donacioneve, ose formave té tjera. Kurse lidhur me keqpérdorimin ndaj gytetaréve
té aseteve publike, shtoi se edhe Qeveria e Kosovés ka marré vendim gé masa
(dénime) kolektive nuk ka pér asnjé popull, e lére mé pér obligimet tjera ndaj
ndérmarrjeve publike, dhe pérmendi problemin e ¢kygjeve kolektive té energjisé
elektrike, dhe tha se ka raste kur 20 familje nuk kané pérmbushur obligimet, kurse
jané 300 apo 500 familje gé i kané kryer obligimet, dhe iu ndérprehet rryma pér
shkak té tyre, prandaj kjo éshté lojé dhe keqgpérdorim i pasurisé publike né dém té
gytetaréve té komunés, prandaj kérkoi gé kuvendi té adresojé njé vérejtje dhe
kérkesé nga Qeveria e Kosovés, por edhe nga kuvendi komunal gé té merren masat
gé té mos keté ndérprerje kolektive té energjisé elektrike.

Bajram Mulaku, kryetar i komunés- tha se pajtohet gé nuk mund té jeté borxhi
vetém 103.361 € nga taksat komunale. Pastaj propozoi gé té gjithé borxhlinjté e
taksés né firmé dhe né tatim né proné té publikohen né ueb-fagen e Komunés sé
Vushtrrisé. Né vazhdim tha se nga té hollat e inkasuara nga taksat e gytetaréve né
kété vit jané asfaltuar afér 70 kilometra, afér 6 kilometra jané shtruar rrugé né
kubéza. Kurse lidhur me propozimin gé familjet me asistencé sociale té ndihmohen

akoma, tha se pajtohet pér t’iu ndihmuar, nése do té kishte mundési té tillé, dhe
njékohésisht shprehu dyshimin se té gjitha familjet qé marrin asistencé sociale jané
raste gqé e meritojné asistencén e tillé, pasi qé ka familje gqé pér beneficione té tjera
bén ¢mos pér té hyré né asistencé sociale, dhe njoftoi se Komuna e Vushtrrisé éshté
ndér komunat gé mé sé shumti jep subvencione pér familjet skamnore, dhe ge 2 vite
komuna ka ndaré mjete pér furnizim me material ndértimor pér familjet pa strehé.
Mandej tha se nuk éshté pérpiluar miré Rregullorja pér menaxhimin e
subvencioneve, pasi gé shumé shpejt jané shpenzuar té hollat, dhe kané kaluar dy
muaj gé nuk ka mjete né subvencione, prandaj propozoi gé né té ardhmen té
caktohen disa kritere té veganta se si t¢ menaxhohen subvencionet. Ndérsa lidhur
me ndérprerjen e energjisé elektrike né ményré kolektive, tha se si kryetar i
komunés ka béré presion té vazhdueshém pér té ndérpreré kété praktiké té KEK-ut
pér ndérprerje kolektive té energjisé elektrike, pasi gé éshté e kundérligjshme dhe
shkelje e té drejtave té njeriut, mirépo njékohésisht apeloi tek qytetarét e Komunés
s€ Vushtrrisé gé ta paguajné energjiné elektrike. Gjithashtu tha se KEK-u né
Mitrovicé dhe Vushtrri nuk jané transparent, pasi gé nuk tregojné sakté sa paguhen
borxhet.

Pajazit Pllana, anétar i kuvendit- né emér té Grupit parlamentar t& LDK-sé kérkoi
informaté pér eliminimin e barnave né Komunén e Vushtrrisé, pasi gé éshté
brengosése gé né ditét e fundit jané eliminuar 19 toné.

Ismet Gashi, anétar i kuvendit- tha se né seancén e kaluar ka kérkuar informaté
me regjistér té kompletuar té projekteve prioritare pér vitin 2012, por né regjistrin
gé e ka marré mungon projekti pér rrugén né lagjet “Ferizi, Islami, Peci, Hajdari” né
fshatin Bruznik, prandaj pér seancén e ardhshme lidhur me rrugén né fjalé, kérkoi
informaté se a ka hyré né projektet pér vitin 2012.

Selvete Sholla, anétare e kuvendit- né emér té Grupit parlamentar t& LDK-sé kérkoi
informaté nga Drejtoria pér Arsim lidhur me té gjithé nxénésit e tri shkollave té
mesme, té cilét kané diplomuar, pasi gqé éshté shpallur rezultati nga Ministria e
Arsimit, dhe numrin e pikéve gé e kané pasur nxénésit sipas rezultatit t& shpallur
zyrtarisht.

Habib Mustafa, anétar i kuvendit- paraqiti vérejtje gé afér Shtépisé sé Kulturés né
Vushtrri ka filluar té€ ndértohet njé objekt, prandaj pyeti se a ka uzurpim té pronés
shogérore, pasi gé né até pjesé ka njé dalje tjetér té& Shtépisé sé Kulturés.

Veli Karaca, anétar i kuvendit- né emér té€ Grupit parlamentar t& LDK-sé pyeti se si
éshté zgjedhur kontesti pér rrugén gé lidh lagjen “Mustafa” me rrugén regjionale
Bukosh — Druar, pasi gé ka gené temé e debatit edhe né kuvend, dhe kuvendi ka
marré vendim gé té formohet njé komision pér pamundésiné e shfrytézimit té rrugés
qgé lidh lagjen “Mustafa” té fshatit Reznik me rrugén regjionale Bukosh — Druar, dhe
pyeti pse kjo rrugé nuk mund té shfrytézohet nga fshatarét dhe pse nuk éshté né
projekte pér rregullim, pasi gé lidh njé lagje té téré me rrugén regjionale.

Refik Ramaj, anétar i kuvendit- né emér té Grupit parlamentar t& LDK-sé kérkoi gé
t’'iu dorézohet njé listé e vértetimeve té léshuara nga komuna pér kryerjen e
obligimeve pér tatim né proné dhe taksé né firmé pér tre muajt e fundit. Pastaj
kérkoi raport pér gjendjen sociale né komuné. Mandej kérkoi njé listé pér léshimin e
lejeve ndértimore pér vitin 2011. Né fund kérkoi njé listé té menaxhmentit komunal,
duke filluar nga drejtorét e drejtorive deri te shefat e sektoréve se sa i kané kryer té
gjitha obligimet ndaj komunés.

Besim Jashari, anétar i kuvendit- pyeti kryetarin e komunés se a jané marré masat
e nevojshme gé gjaté stinés sé dimrit, nése ka reshje té€ médha, té jemi sigurt té
mbrojtur nga vérshimet, dhe pér kété kérkoi informaté. Gjithashtu pyeti kryetarin a
ka filluar ndértimi i rrugés né fshatin Dumnicé e Llugés, pjesa mbi varreza deri tek
familjet “Balaj” e gé vazhdon deri né Zagori, dhe shtoi se aty kané filluar punimet,
por aty kishin marr material guror gé éshté i buté dhe i njéjti nuk éshté rezistues ndaj
lagéshtisé dhe pjesa e zallit té€ shtriré ishte njé shtresé jashtézakonisht e hollé.

Bajramm Mulaku, kryetar i komunés- lidhur me pyetjet rreth marrjes sé masave
ndaj vérshimeve, tha se né parim komuna i ndérmerr masat ndaj vérshimeve pérmes
projekteve, dhe shtoi se vitin e kaluar ka filluar realizimi i njé projekti pér sanimin e
“bankinés” né Pestové, por njékohésisht njoftoi se rregullimi i bankinave nuk éshté
obligim i komunés, por éshté obligim i kompanisé Ibér-Lepenc. Kurse sa i pérket
punimeve pér ndértimin e rrugés né fshatin Dumnicé, tha se punimet pércillen
pérmes kompanisé gé éshté e kontraktuar pér pércjelljen e punimeve, dhe pasi gé
té béhet kontrollimi teknik konstatohet se nuk éshté béré shtrimi cilésor,
pérgjegjésiné e mbané kompania gé e bén mbikéqyrjen, pastaj edhe inxhinierét e
komunés, dhe njoftoi se asfaltimi ka pérfunduar deri aty ku ka gené e paraparé.
Kurse lidhur me pyetjen rreth kontestit né rrugén gé lidh lagjen “Mustafa”, tha se ka
béré pérpjekje maksimale pér té& arritur njé marréveshje me ta, por
mosmarréveshjet mes tyre jané t& médha. Ndérsa, lidhur me vérejtjen pér punimet
afér Shtépisé sé Kulturés, tha se nuk kané leje pér ndértim, mirépo premtoi se do ta
hulumtojé se a éshté cenuar prona publike.

Qazim Azemi, anétar i kuvendit- pyeti kryetarin e komunés pse shumica e
drejtoréve té drejtorive e léshojné sallén e kuvendit, akoma pa pérfunduar punimet e
mbledhjes sé& KK-sé.

Mbledhja pérfundoi né orén 14:30.

Procesmbajtési: Kryesuesi i Kuvendit
Albanez Tahiraj Ferit Idrizi
Lektore:

Vlora Krasniqi

